
Rishigautamaproktam Umamaheshvara Dhyanam

ఋషిగౌతమప్రోక్తం   ఉమామహేశ్వరధ్యానమ్

(శివరహస్యాన్తర్గతే  ఉగ్రాఖ్యే )
గౌతమ ఉవాచ
ముక్తామాలాపరీతాఙ్గం  దుకూలపరివేష్టితమ్  ।
పఞ్చాననముమాకాన్తమనన్తేన్దురవిప్రభమ్   ॥ ౧౮౮॥
చన్ద్రార్ధశేఖరం   నిత్యం జటామకుటమణ్డితమ్  ।
త్రిపుణ్డ్రరేఖావిలసద్భాలభాగమనామయమ్   ॥ ౧౮౯॥
భస్మోద్ధూలితసర్వాఙ్గం   రుద్రాక్షాభరణాన్వితమ్  ।
మన్దస్మితముఖామ్భోజమాధారం  జగతాం ప్రభుమ్  ॥ ౧౯౦॥
వేదైరనన్తైరనిశం   స్తూయమానమనేకధా ।
వేదాత్మకం వేదవేద్యం విష్ణుబ్రహ్మాదివన్దితమ్    ॥ ౧౯౧॥
విష్ణునేత్రార్చితం   భక్తకల్పద్రుమముమాపతిమ్  ।
అప్రతిద్వన్ద్వమద్వన్ద్వం    సర్వవృన్దారకార్చితమ్  ॥ ౧౯౨॥
సర్వోత్తమమనాద్యన్తం సర్వదేవనిషేవితమ్ ।
ఋతం సత్యం పరం బ్రహ్మ  పురుషం కృష్ణపిఙ్గలమ్   ॥ ౧౯౩॥
ఊర్ధ్వరేతం  విరూపాక్షం విశ్వరూపం చిదాత్మకమ్ ।
నిష్కలం నిర్గుణం  శాన్తం నిరవద్యం నిరఞ్జనమ్  ॥ ౧౯౪॥
అప్రమేయం  జగజ్జన్మస్థితిసంహారకారణమ్   ।
విశ్వబాహుం విశ్వపాదం విశ్వాక్షం విశ్వశమ్భువమ్ ॥ ౧౯౫॥
విశ్వం నారాయణారాధ్యమక్షరం పరమం పదమ్ ।
విశ్వతః పరమం నిత్యం విశ్వస్యేశమనామయమ్ ॥ ౧౯౬॥
- -

ఏవం ధ్యాత్వా మహాదేవం సర్వదేవోత్తమోత్తమమ్ ।
ధ్యాయేత్తతః పరం గౌరీమాదివిద్యామనామయామ్ ॥ ౧౯౭॥

- -

లక్ష్మీసేవితపాదాబ్జాం  శచీసేవితపాదుకామ్ ।
సరస్వత్యాదిభిర్నిత్యం స్తూయమానపదామ్బుజామ్ ॥ ౧౯౮॥
అధరోష్ఠాధరీభూతపక్వబిమ్బఫలామిమామ్  ।
ముఖకాన్తికలోద్ధూతపూర్ణచన్ద్రాం    శివాత్మికామ్ ॥ ౧౯౯॥
తిరస్కృతాలిమాలాం తామలకావలిభిః సదా ।
పీనవక్షోజనిర్ధూతచక్రవాకవరాఙ్గనామ్    ॥ ౨౦౦॥
నిత్యాం తిరస్కృతామ్భోజనయనాం విశ్వమాతరమ్ ।
సీమన్తధిక్కృతాశేషకామభల్లామహర్నిశమ్  ॥ ౨౦౧॥
భ్రుకుటీనిర్జితానఙ్గచాపాం    భక్తజనేష్టదామ్  ।
బాహునాలప్రభోద్ధతహేమనాలాం   విలాసినీమ్ ॥ ౨౦౨॥
రోమరాజితిరోభూతసమ్భ్రమభ్రమరావలిమ్  ।
నాభిరన్ధ్రతిరోభూతఘనావర్తోమివర్తులామ్  ॥ ౨౦౩॥
ఉత్తమోరుతిరోభూతరమ్భాస్తమ్భాం శుభావహామ్ ।
పాదయుగ్మప్రభాపూరనిర్జితారుణపఙ్కజామ్   ॥ ౨౦౪॥
బ్రహ్మేన్ద్రోపేన్ద్రజననీం    మహేశార్ధాఙ్గభాగినీమ్   ।
మహేశాశ్లిష్టవామాఙ్గాం    వరదాభయదాం సదా ॥ ౨౦౫॥
ప్రసన్నవదనామ్భోజాం  స్మితపూర్వాభిభాషిణీమ్ ।
సర్వశ‍ృఙ్గారవేషాఢ్యాం  నానాభరణభూషితామ్ ॥ ౨౦౬॥
దేవైర్వేదైశ్చ   వేదాన్తైః  స్తూయమానాత్మవైభవామ్  । ౨౦౭.౧
(ఏవం ధ్యాత్వా తథాబాహ్యాప్యుపచారాన్ప్రకల్పయేత్ ॥)

॥ ఇతి శివరహస్యాన్తర్గతే  ఋషిగౌతమప్రోక్తం   ఉమామహేశ్వరధ్యానం సమ్పూర్ణమ్  ॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౨। ౧౮౮-౨౦౭.౧॥

- .. shrIshivarahasyam . ugrAkhyaH saptamAMshaH . adhyAyaH 22 . 188-207.1..

Notes:

Ṛṣi Gautamaఋషిగౌతమ while describing to the King, the procedure of UmāMaheshvara

Vrata ఉమామహేశ్వరవ్రత  that is to commence on Bhādrapada Śukla Caturdaśīభాద్రపద

శుక్ల చతుర్దశీ  for observation on Bhādrapada Pūrṇimāభాద్రపద  పూర్ణిమా ; elaborates about

the UmāMaheshvara Dhyānam ఉమామహేశ్వర ధ్యానమ్.

In this Chapter 22, Ṛṣi Gautamaఋషి గౌతమ further details about the UmāMaheshvara

Pūjā ఉమామహేశ్వర పూజా by external means.

